
ANNOTATSIYA:Tabiat o ‘ziga xos murakkab tizim bo‘lib, inson va jamiyat 

uning hosilasidir. U tabiat evaziga mavjud va rivojlanadi. Inson o ‘z ehtiyojlarini tabiat 

hisobiga qondiradi. U tabiatdan havo, suv, oziqovqat, mineral va yonilg‘i 

xomashyolarini oladi va o‘zining hayot faoliyati davomida tabiatga o‘z ta’sirini 

ko‘rsatadi. Ushbu maqolada biz ekologiya , atrof-muhit haqida so'z yuritamiz. 

ABSTARCT:Nature is a unique complex system, human and society is its 

derivative. It exists and develops at the expense of nature. Man satisfies his needs at 

the expense of nature. It receives air, water, food, mineral and fuel raw materials from 

nature and exerts its influence on nature during its life activity. In this article we are 

talking about ecology, environment. 

Tabiat o ‘ziga xos murakkab tizim bo‘lib, inson va jamiyat uning hosilasidir. U 

tabiat evaziga mavjud va rivojlanadi. Inson o ‘z ehtiyojlarini tabiat hisobiga qondiradi. 

U tabiatdan havo, suv, oziqovqat, mineral va yonilg‘i xomashyolarini oladi va o‘zining 

hayot faoliyati davomida tabiatga o‘z ta’sirini ko‘rsatadi. Natijada tabiat uchun yod 

bo‘lgan yangi obyektlar vujudga keladi. Bular: shahar va qishloqlar, zavod va 

fabrikalar, yo‘llar, konlar, suv omborlari, qishloq xo‘jalik yerlari va boshqalardir. Inson 

aql-idroki va mehnati tufayli yuzaga kelgan bunday antropogen landshaftlar atrof tabiiy 

muhitiga o ‘z ta’sirini ko‘rsatmay qolmaydi. Yer yuzida aholi sonining keskin o ‘sib 

borishi, fan va texnikaning shiddatli taraqqiyoti, mamlakatlar hududida tabiiy 

resurslarning bir tekis tarqalmaganligi mavjud tabiiy resurslardan imkon qadar ko‘proq 

foydalanish va shu yo‘l bilan jamiyat taraqqiyotini tezlatishni taqozo qiladi. Natijada 

tabiat va inson o'rtasidagi o ‘zaro munosabat qonunlari buziladi. Bu qonunlarning 

buzilishi esa ertami-kechmi ekologik inqirozga olib keladi. Hozirgi kunga kelib, butun 

dunyodagi ekologik holat ko‘pchilikni birdek bezovta qilmoqda. Ekologik halokat ko‘z 

o‘ngimizda dahshatli tus olmoqda. Atrof-muhitni muhofaza qilish va mavjud tabiiy 

resurslardan samaraii foydalanish masalalari dolzarbligicha qolmoqda. Hozirgi 

ekologik inqirozning sababchisi va o‘z aqli zakovati bilan shu inqirozdan xoli etuvchisi 

ham Inson ekanligi ma’lum bo‘lib qoldi. Atrof-muhitni ifloslanishdan saqlash, tabiiy 

boyliklardan tejab-tergab foydalanish ko‘p jihatdan insonlar qaysi jamiyatda 

yashashlaridan qat’i nazar insonlaming ekologik savodxonlik darajasiga va ekologik 

madaniyatiga bog'liq. Mustaqil respublikamizdagi ekologik muammolarni hal qilish 

uchun aholining ekologik savodxonligini oshirish eng ustuvor vazifalardan hisoblanadi 

Ekologiya (qadimgi yunoncha: ekos – „uy“, „turar joy“) – organizmdan har xil 

darajada yuqori turadigan sistemalar; populyatsiyalar, biotsenozlar, biogeotsenozlar 

(ekosistemalar) va biosferaning tuzilishi, ularda kechadigan jarayonlarni oʻrganadigan 

biologiya fanlari majmui. Ekologiyani organizmlar va ular bilan atrof muhit oʻrtasidagi 

oʻzaro munosabatlarni oʻrganadigan fan sifatida ham talqin qilinadi. Ekologiya 

oʻrganadigan obʼyektlariga koʻra, umumiy va xususiy ekologiyaga ajratiladi. 

Umumiy ekologiya organizmdan yuqori turadigan har xil sistemalarning tuzilishi 

va funksiyasini oʻrganadi. U populyatsiyalar ekologiyasi, biotsenologiya, 

ekosistemalar ekologiyasi kabi boʻlimlardan iborat. Populyatsiyalar ekologiyasi 

populyatsiyalarining strukturasi va miqdoriy dinamikasining umumiy qonuniyatlari 

hamda har xil turlar populyatsiyalari oʻrtasidagi oʻzaro munosabatlar (raqobat, 

yirtqichlik)ni tadqiq qiladi. Biotsenologiya (hamjamoalar ekologiyasi) 

biotsenozlarning tuzilishi qonuniyatlari, tarkibi va funksiyasini oʻrganadi 

Tabiatni muhofaza qilish - tabiat va uning boyliklaridan oqilona foydalanishga, 

tabiatni inson manfaatlarini koʻzlab ongli ravishda oʻzgartirishga, tabiat boyliklari va 

umuman tabiatni, uning goʻzalligi, musaffoligini saqlab qolishga va yanada boyitishga 

qaratilgan barcha tadbirlar majmuasi. Tabiatni muhofaza qilish tadbirlari majmuasiga 

davlatlar, xalqaro tashkilotlar, jamoat, ilmiy-texnik, ishlab chiqarish, iqtisodiy va 

maʼmuriy tashkilotlar, har bir odam tomonidan amalga oshiriladigan tadbirlar kiradi. 

Hozirgi vaqtda inson yashab, toʻxtovsiz munosabatda boʻlib kelayotgan tabiiy 

muhit uzoq geologik davrlar (4,5–4,7 milliard yil) mobaynida bir qancha omillarning 

birgalikda taʼsirida, yaʼni Quyosh nuri, Yerning gravitatsiya kuchi, koʻlami, aylanma 

harakatlari, tektonik harakatlar, havo va suv qobiqlarining vujudga kelishi va 

oʻzgarishi, ekzogen jarayonlar taʼsiri, organik dunyoning paydo boʻlishi va taraqqiyoti 

taʼsirida tarkib topgan. Tabiiy muhitning holati oʻzaro taʼsir etib turuvchi koʻp 

omillarning murakkab majmuida tarkib topgan tabiiy muvozanatga bogʻliq. Chunki bir 

joyning iqlimi Quyosh nurining tushish burchagiga, yaʼni geografik kenglik, yer 

yuzasining tuzilishi, shamollar, okeanlarning uzoq yoki yaqinligi, oqimlari va 

boshqalarga; oʻsimliklar qoplami esa iqlim, yer yuzidagi togʻ jinslari, relyef, 

tuproqlarga bogʻliq. Bu tabiiy omillarning birontasida oʻzgarish roʻy bersa, tabiiy 

muvozanat buziladi, bu esa tabiiy muhitda oʻzgarishlarga sabab boʻladi. Baʼzan, 

tabiatning biror komponentiga koʻrsatilgan arzimagan taʼsir hech kutilmagan katta 

oʻzgarishlarga, xususan, xavfli oʻzgarishlarga olib kelishi mumkin. 

Har qanday tirik mavjudot oʻz atrofini oʻrab turgan tabiiy muhit bilan oʻzaro 

taʼsirda boʻladi, undan oʻziga kerakli narsalarni oladi, shu muhitda moslashadi, muhit 

tarkibiga, undagi modda va energiyaning aylanma harakatiga maʼlum darajada 

oʻzgarish kiritadi. Yerning havo qobigʻidagi hozirgi gazlar tarkibi, miqdori, ayrim 

foydali qazilmalari, masalan, ohaktosh, toshkoʻmir, qoʻngʻir koʻmirning hosil boʻlishi, 

tuproq qoplamining tarkib topishi, rivojlanishi organizmlarning hayot faoliyati 

natijasidir. Organik dunyoning tabiiy muhit bilan oʻzaro taʼsiri biologik evolyutsiya 

jarayonida yangi turlarning paydo boʻlishi, raqib turlar sonining koʻpayishi yoki 

kamayishi va atrof muhitning oʻzgarishi natijasida oʻzgaradi. 

 Xalqaro Ekologik Hamkorlik (XEH) deyilganda - yer yuzidagi barcha 

mamlakat (xalq)lar tomonidan tabiat muhofazasiga doir xalaqro kelishuv -shartnoma , 

konvensiyalar tuzish , xalqaro ekologik me’yorlarni ishlab chiqish va ularga rioya 

etilishini hamkorlikda nazorat qilish , umumsayyoraviy va hududiy ekologik 

muammolarni birgalikda hal etish, ilmiy tadqiqotlar va turli xalqaro anjumanlar o 

‘tkazish kabi keng ko‘lamli tadbirchoralar kompleksi tushuniladi. XEH quyidagi 

tamoyillarga asoslangan bo'lishi lozim : 

•Sayyoramizdagi har bir inson sog'lom ekologik sharoitlarda yashash huquqiga 

ega ekanligi; 

• har bir mamlakat atrof-muhit va tabiiy resurslardan o ‘z fuqarolari manfaatlari yo‘lida 

foydalanish huquqiga ega ekanligi; 

• bir davlatning ekologik muvaffaqiyati boshqa davlatlar hisobiga bo‘lmasligi yoki 

ularning manfaatlariga zid bo‘lishiga yo‘l qo‘ymaslik; 

• har bir davlat hududidagi ishlab chiqarish faoliyati shu davlatdagi va undan 

tashqaridagi tabiiy muhitga zarar yetkazmasligini ta'milash; 

• ekologik oqibatlarni bashorat qilib bo'lmaydigan har qanday xo'jalik va boshqa 

turdagi faoliyatlarni amalga oshirilishiga yo‘l qo‘ymaslik; 

• tan olingan xalqaro me’yorlar va andozalar asosida atrofmuhit, tabiiy resurslar va 

ulardagi o ‘zgarishlar ustidan nazorat o‘rnatish; 

• atrof-muhiit muhofazasi bo‘yicha erkin, kengko‘lamli xalqaro ilmiy-texnik 

axborotlar almashish va tabiatni asraydigan ilg‘or texnologiyalarni joriy etish; 

• sayyoramizning biror-bir hududida favqulodda ekologik holat ro'y berganda davlatlar 

bir-birlariga o'zaro yordam ko'rsatishi. 

1945-yilda Birlashgan Millatlar Tashkiloti (B M T ) tashkil etilishi munosabati 

bilan ekologiya sohasidagi xalqaro hamkorlik ushbu xalqaro tashkilot faoliyatinig 

muhim tarkibiy qismi sifatida rivojlana boshladi. B M T xalqaro ekologik hamkorlikni 

yanada taraqqiy ettirish  yo'lida ko'p ishlarni amalga oshirdi. 

Dastlab 1948-yilda B M T tashabbusi bilan «Tabiatni himoya  qilish xaqaro 

byurosi» « Tabiatni muhofaza qilish ittifoqi»(T M X I)ga aylantirildi. H ozirgi kunga 

kelib ushbu ittifoq faoliyatida dunyoning 118 mamlakatidan 636 tadan ziyod davlat va 

jamoatchilik tashkilotlar ishtirok etmoqda. TMXI tarkibida 6 ta doimiy  hay'at  bo'lib 

, ular atrof-muhit muhofazasining eng dolzarb masalalari bilan shug 'ullanib 

kelmoqdalar. Bir qator hayvon otlarni muhofazalash borasidagi xalqaro konvensiya va 

kelishuvlar, turli xayrli tadbirlar, «Qizil kitob» va «Yashil kitob » larning tashkil 

etilishi kabi ishlar mana shu ittifoqning faoliyati bilan bog'liqdir. 

Hozirda  BMT ning  mavjud 14 ta ixtisoslashgan tashkilotlaridan 6 tasi atrof-

muhit muhofazasiga aloqador masalalar bilan shug'ullanadi. Jumladan, Y U N E S K 

O - ta ’lim , fan va madaniyat masalalari bilan shug'ullanuvchi tashkilot faoliyatining 

asosiy yo'nalishlaridan biri atrof- muhit muhofazasi sohasida maorif va kadrlar 

tayyorlash , tabiiy resurslardan oqilona foydalanish  bo'yicha ijobiy tajribalarni 

ommalashtirish, ilmiy tadqiqotlar o'tkazishga qaratilgan. FA O - oziq-ovqat va qishloq 

xo'jaligi  bo'yicha  tashkilot. U yer, suv, o 'simlik va hayvonlardan kompleks 

foydalanish , ularning unumdorligi oshirish muammolari bilan  

shug'ullanadi.Yuqoridagilardan tashqari B M T ning ijtimoiy va iqtisodiy masalalar 

bilan shug'ullanuvchi kengashi - E K O S O S faoliyatida ham atrof-muhit 

muhofazasiga jiddiy e ’tibor beriladi.Insoniyat boshiga ko'lanka solib turgan ekologik 

falokatlarning oldini olish bo‘yicha Xalqaro hamkorlik ma’lum darajada shakllangan 

va muhim tadbirlar amalga oshirilgan bo‘lsa-da, hali bu boradagi ishlarni yanada izchil 

faollashtirish zarur. Chunki hozirgacha atrof-muhit muhofazasi va insoniyatga yetarli, 

qulay yashash sharoitlarini yaratish masalalarini boshqarib turuvchi tom ma ’nodagi 

keng ko‘lamli, ta’sirchan, xolis, yagona  Xalqaro tizim vujudga kelgani yo‘q. Ko‘rinib 

turibdiki, X E H takomillashib borishi insoniyat taraqqiyotining bundan keyingi 

bosqichlarida ham muhim hayotiy zaruratlardan biri bo‘lib qolaveradi. 

XULOSA:Bugungi kunda sodir boʻlayotgan ekologik inqirozning asosiy sabablaridan 

biri kishilarning hali tabiat qonunlarini chuqur bilmasliklari, yaʼni, ekologik bilimlar 

va tarbiyaning togʼri yoʼlga qoʻyilmaganligi hamda ayrim kishilarning tabiat 

boyliklariga ochkoʻzlarcha munosabatda boʻlishlari oqibatidir. Ekologik muammolarni 

hal qilish uchun avvalo aholiga, ayniqsa, yoshlarga chuqur bilim, tarbiya berishni 

yaxshilash, korxonalarda ekologik jihatdan saqlan texnologiya yaratish, oʻsimlik va 

hayvonot dunyosini, atmosfera havosini, suvni, yerni muhofaza qilish kabi tadbirlarni 

izchillik bilan amalga oshirish orqali erishish mumkin. 

